
180.000 euroko
diru laguntza,
Larramendiko
biribilgunerako 
Tolosako Udalak lankidetza hitzarmena sinatu
du Gipuzkoako Foru Aldundiarekin q3

DTranpazulo etorri da,festara.Asteasuko Santamaña auzoko
jaiak hasi dira Tranpazuloren igoerarekin batera. Urtero moduan, herri kirol saioa,
bertsolariak eta trikiti doinurik ez da faltatu ermitaren bueltan, eta hainbat herritar 
animatu dira dantzara. Beste hiru egunez luzatuko da festa, eta gaurkorako herri afaria
eta horren ondoren trikiti doinuak izango dituzte.q7

Iker Karrera  Mendi lasterkaria

«Hemendik aurrera
lasterketek beste
maila bat dute» 
Suitzako Eiger Ultra Trail proban parte hartuko
du, bihar, korrikalari amezketarrak; Aostako
Tor de Gents proba du aurtengo helburua q6

Argentinako
dantzarien eta
Tolosako
Udaberrikoen
saioa, biharq3

Irurako jaietako
egitaraurako
marrazki
lehiaketa,
amaitzearq2

San Joan jaietako promozioa txekeen irabazleak. HITZA

E. Maiz Tolosa

Tolosa&Co merkatarien elkarte-
ak banatu ditu jaien harira egin-
dako sanjoanetako promozioaren
txartel sariak. Hilaren 5ean egin
zuten zozketa, eta honako hauek
izan dira zortea lagun izan dute-
nak: Maite Laskibar, Aranguren
joskintza; Mercedes Ameztoy,
Mujika arropa denda; Maria An-
geles Brel, OH Haur moda; Jon
Ander Aizpurua, Muñagorri ha-
rategia; Eli Garcia, Mabel arropa

konponketak; eta Ion Uhalde,
Irrintzi taberna.

Sustapen hau Tolosa&Co El-
karteko bazkide diren establezi-
mendu guztietan egin dute. Sari-
dun bakoitzak bere 500 euroko
erosketarako txekea jaso du, eta
datozen bi hilabetetan erabili
ahal izango dute Tolosa&Co el-
karteko kide direnen artean.

Berriro ere, «irailean izango
dugu sustapen berriak martxan
jartzeko aukera», adierazi dute el-
kartetik.

Sanjoanetako 
sariak banatu ditu
Tolosa&Co elkarteak

Udan euskara Ibiliz praktikaTU euskara andando
programaren barruan, Kike Amonarrizekin buelta
polit eta interesgarri bat eman zutela, Tolosan
barrena, adierazi dute Banaiz Bagara elkartetik.
Hiru astetan jarraituko dute, eta asteazkenetan
jarriak dituzte hitzorduak. Hilaren 24ean, Tolosa-
ko berdeguneetatik paseoa egingo dute. Hilaren
31n, palan ibiltzera joango dira, eta abuztuaren

7an, berriz ere, Tolosako berdeguneetatik buelta
egingo dute. Abiapuntua beti Trianguloa plaza
izan ohi da, eta 19:30ean elkartzen dira. Ordube-
teko saioa egin ohi dute. Antolatzaileek gogora
ekarri dute parte hartzea doakoa dela, eta euska-
ra praktikatu nahi duten guztientzat irekia dela.
Abuztuaren 11n, Banaiz Bagara elkartearen Uda-
ko Festa ospatuko dute, Zarautzen. HITZA

EUSKARA PRAKTIKATUZ, IBILIAN

Irudia qTolosa

E. Maiz Irura

Irurako Udaleko Kultura eta kirol
batzordeak prest du 2013-2014
ikasturterako hainbat kirol ikas-
tarotan izena emateko eskaintza.
Erreserbak egiteko aurre-matri-
kulazio epea zabalik dago hilaren

23a bitarte. Interesatuek, Peio
Arrese Kalea 1ean dagoen Gazte
eta Kulturuneko kultura bulego-
an bete behar dute eskaera orria
09:15etik 14:45era bitartean, edo
943 69 26 74 zenbakira deituz edota
kirolakirura@gmail.com-era
mezu bat bidaliz.

Kirol ikastaroetan izena
emateko aukera, zabalik

E. Maiz Irura

Irurako jai batzordeak Marrazki
Lehiaketa antolatu du San Migel
jaietako egitarauaren barruan ar-
gitaratzeko. Lehiaketa hiru mai-
latan banatu dute, eta lanak aur-
kezteko azken eguna hilaren 22a,
astelehena, izango da. 14:30ak bai-
no lehen, udaletxeko kultura bu-
legoan utzi beharko dira. 

Iruran erroldatuek parte hartu
ahalko dute, eta 2002-2010 urteen

artean jaioak izan beharko dute.
A maila, txikiak, 2008-2010 urte ar-
tean jaiotakoak; B maila, ertai-
nak, 2005 eta 2007 urteen artean
jaiotakoak, eta C maila, handiak,
2002-2004 urteen artean jaiotako-
ak.

Gaia Irurako San Migel jaiak
izango da, eta ez du testurik ager-
tu behar marrazkietan. Bestalde,
DIN A4  tamainako lanak izan be-
harko dute, eta edozein teknika
onartuko da, hau da, collagea,
manley, akriliko,... Lanetan ezin-
go da egilearen daturik azaldu,
eta hauek gutun azal itxi batean
aurkeztu beharko dira. Lanak
udalaren esku geratuko dira eta
honek marrazkiak argitaratzeko
eta ezagutarazteko eskubidea
izango du.

Epaimahaiak hilaren 24an ar-
gitaratuko ditu erabakiak Irura-
ko Udalaren web orrian. Maila ba-
koitzeko sari bakarra izango da,
eta saria Anoetako Kuku-Lore
dendan erabiltzeko txartela izan-
go da. 

Jai batzordearen bilera
Irurako Udaleko jai batzordea as-
tero elkartzen  da herriko jaiak
antolatzeko helburuarekin. Hila-
ren 22an, astelehenean, izango da
hurrengoa. 19:00etan udaletxean
elkartuko dira. Batzordea irekia
da, eta udalak herritarren parte
hartzea sustatu nahi du. Horreta-
rako, herritar guztiei gonbidape-
na luzatu diete, animatu daitezen
eta bileretan parte har dezaten es-
katuz.

Gainera, batzordetik jakinara-
zi dutenez, hilaren 8an egindako
bileran, jai-batzordeak ondoren-
go deialdiak egitea erabaki zuen
jaien antolaketa ahalik eta parte
hartzaileena izan dadin: jaietako
egitarauaren liburuxka apaintze-
ko marrazkiak biltzeko lehiaketa
antolatzea; aipatu egitarauaren
liburuxka hori diseinatu eta mon-
tatzeko maketatzaile lana eskain-
tzea, eta jaien hasierako suziria
botatzeaz arduratzeko ohorea
izango duen pertsona edo taldea
aukeratzen laguntzeko proposa-
menak egitea.
1anoetaldea@hitza.info

Irurako jaietako egitaraurako
marrazki lehiaketa, bukatzear
San Migel jaietako
egitarauan argitaratzeko
dira marrazkiak;
astelehena da lanak
aurkezteko azken eguna 



I. Urkizu

Tolosako Udaberri dantza taldea
Argentinako Necochea hiriko
dantzariekin batera ariko da
oholtza gainean, bihar, 12:00etan. 

Necocheako Euskal etxeko tal-
dea denez, Argentinako folklore-
arekin batera, euskal dantzak ere
eskainiko dituzte taula gainean,
eta beren emanaldiak saioko zati-
rik nabarmenena hartuko duen
arren, Udaberriko kideek ere as-
tinduko dituzte oinak.

Horrela, argentinarrek Aurres-
kua, Chacarera (Argentinako
dantza), Zamba (Argentinako
dantza), zuberotar maskarada,
Makil-Dantza, Ezpata-Dantza,
San Migel, Arku-Dantza, eta Fan-
dangoa eta Arin Arina dantzatu-
ko dituzte.

Tolosarrek, beren aldetik, Ka-
xarranka eta Bizkaiko Arratia es-
kualdeko Jota eta Porrue eskaini-
ko dituzte, batetik, eta Lapurdiko
inauterietako dantzak ere ikus-
gai izango dira, 12:00etatik aurre-
ra, Plaza Zaharrean. 

Argentinako
dantzariak eta
Udaberrikoak,
elkarrekin taula
gainean

Itzea Urkizu

Tolosako Larramendi kalean, ga-
solindegiaren ondoan, datorren
urrian biribilgunea egiten haste-
ko proiektua formalizatu, eta lan-
kidetza hitzarmena sinatu dute
Tolosako alkate Ibai Iriartek, eta
Gipuzkoako Foru Aldundiko Mu-
gikortasun eta Bide Azpiegiture-
tako diputatu Larraitz Ugartek.
Besteak beste, aldundiak 180.000
euroko diru laguntza emango dio
udalari, 600.000 euroko aurrekon-
tua osatzeko.

Ibai Iriarte alkateak, «proiek-
tua aspaldikoa» dela azaldu du,
eta gogora ekarri du, hasiera ba-
tean Larramendi eta Belate lotze-
ko zubi bat ere aurreikusi zutela.
Hastapeneko egitasmo honek, or-
dea, zenbait arazo tekniko zituen,
eta besteak beste Ur Agentziak
azpimarratu zituen proiektuaren
akatsak: «Ur Agentziak, gaur
egun, 500 urtera begirako uholde
arriskuak neurtzen ditu, eta pro-
posaturiko proiektua ez zuten bi-
deragarritzat jo», azaldu du Iriar-
tek. Halaber, Larraitz Ugarte di-
putatuak, zubiaren kostuaz gain,
«proiektuak zituen akats larriak
eginezinak» zirela azpimarratu
du.

Honegatik guztiagatik, eta To-
losako Udalak zubia eraikitzeko
helburua atzera bota ez duenez,
«egiteko modukoa den zubi bat

eraikitzeko ideia aztertzen» ari
dira: «Lanean ari gara, baina biri-
bilguneak ezin du itxaron gure
ustez, eta lehen zatiari ekingo dio-
gu», dio Ibai Iriarte alkateak.
Modu honetara, atzo bertan sina-
turiko lankidetza hitzarmena
proiektuko lehen faseari dagokio-
na da, eta bigarren fasean burutu-
ko dute biribilgunetik Belatera,
GI-3650 errepidera, joango den zu-
bia.

Trafikoa, segurtasunez
N-1 errepidean, Donostiatik Tolo-
sara datozen ibilgailuen sarreran
egingo dute biribilgunea, eta
proiektua amaitzean, segurtasun
baldintzak asko hobetuko direla
azaldu dute Tolosako Udaleko eta
foru aldundiko ordezkariek.

Batetik, Donostiatik Tolosara
datozen ibilgailuek abiadura mu-
rrizteko balioko du biribilgune-
ak, eta era berean, gurutzagune-
ak saihestu egingo dituzte. Hone-
kin batera, aurrera begira eremu
horretan aurreikusita dauden
proiektuetarako ere «hobekuntza
nabarmenak» ekarriko ditu biri-
bilgune berriak: «Oria ibaiaren
gainean zubia eraikitzen denera-
ko prestatuta izango da eremua,
eta horrez gain, Autobia Irla in-
dustrigunea garatzen denerako
ere, sarbidea egokituta izango
da».

Izan ere, Tolosako hirigintzako
udal plangintzaren zati da Larra-
mendiko biribilgunea, eta espa-
rrua aldaketa garaian denez, sa-
rrera duin bat osatzea beharrez-
kotzat du Ibai Iriartek:
«Hirigintzari dagokionez, herri-
ko gune hori garatzen ari da, eta
sarbideak ondo antolatzea ezin-

bestekoa da, izan ere, gaur egun
ibilgailuek ezkerrerantz bira
eman behar izaten dute puntu ho-
rretan, bai sartzeko eta baita irte-

teko ere, eta horrek arriskua han-
ditzen du». 

Honenbestez, «trafiko dentsita-
te handiko leku honetan, segurta-
sun handiagoa izango da bribil-
guneko lanak amaitzean, eta ibil-
gailuen fluxua dinamikoago
bilakatuko du horrek». Azkenik,
aipatzekoa da, Uzturre kaleko zir-
kulazioa bi noranzkotan jarri

ahal izango dutela, guztia amai-
tzean.

Udazkenean abian
Larramendiko biribilgune berria
egin ahal izateko, 600.000 euroko
aurrekontua beharko du Tolosa-
ko Udalak, eta Gipuzkoako Foru
Aldundiarekin sinaturiko lanki-
detza hitzarmenaren ondorioz,
180. 000 euroko diru laguntza jaso-
ko du Tolosako Udalak.

Larraitz Ugartek zehaztu due-
nez, aurten 45.000 euro jarriko di-
tuzte eurek, eta lanak amaitu eta
guztia zuzen joan dela ikustean,
gainontzeko 135.000 euroak jarri-
ko ditu aldundiak; gogora ekarri
behar da, proiektuaren lehen fa-
seari dagokion finantziazioa dela
honakoa.

Obra hauek guztiz amaitzeko 9
hilabeteko epea izango du enpre-
sa esleipendunak, eta hain zuzen,
datorren irailean burutuko dute
biribilguneko obraren esleitzea.
Eraberritze lanekin, berriz,
urrian hasiko dira, gutxi gorabe-
hera Larramendiko lurperatzea-
ren eta urbanizazioaren lanak
amaitzearekin batera. 
1tolosa@hitza.info

Urrian hasiko dituzte Larramendiko
biribilgune berria egiteko lanak
Gipuzkoako Foru
Aldundiak 180.000
euroko diru laguntza
eman dio Tolosako
Udalari, proiekturako

Tolosako alkate Ibai Iriartek, eta Mugikortasun eta Bide Apiegituretako diputatu Larraitz Ugartek sinatu zuten hitzarmena. ITZEA URKIZU

‹ Tolosa
2013ko uztailaren 19a, ostirala tolosaldeko eta leitzaldeko hitza 3

LAN BILA

Etxeko lanak.Goizetan, etxeko
lanak egin edota haurrak zain-
tzeko, esperientziadun emaku-
me euskaldunak bere burua es-
kaintzen du. Kotxea dauka. 943
696882 / 606 521992

Hauxe Garbitasunak.Garbike-

ta orokorrak. Aurrekontua eska-
tzeko, deitu 681 15 24 94 telefo-
no zenbakira.

SALGAI

Zezena.Paperak egunean di-
tuen Limosin arrazako 7 urteko
zezena saltzen dut. Oso ona da
eta 600 kilo inguru ditu kanale-

an. Interesatuek, deitu 656 41
02 80 telefono zenbakira.

GALDUTAKOAK

Katea.Uztailaren 15ean, urrez-
ko katea galdu genuen Alegian.
Zerbait dakienak, dei dezala
647 31 56 09 telefono zenbaki-
ra. Saritua izango da.

G Iragarki laburrak

Berez bi faseko
proiektua den arren,
biribilgunea egingo
dute hasteko

Guztira 600.000
euroko aurrekontua
beharko du udalak,
lanak egiteko

Obraren esleipena
irailean egingo dute,
eta urrian hasiko 
dira lanean

I. Urkizu

Tolosa CFek urtero antolatzen
duen paleta txapelketa azken
txanpara iristen ari da, eta astele-
henean jokatuko dituzte finaler-
diak, 18:30etik aurrera, Berazubi-
ko frontoian.

Zabala-Lazkano eta Aldazabal-
Goikoetxea bikoteek finalerdieta-
rako txartela eskuratu dute jada,
eta gaur erabakiko dira finaler-
dietarako beste bi bikoteak.
18:30ean hasita, Balerdi-Agirre
eta Karrera Izagirre ariko dira le-
hen saioan, eta bigarren partidan
Elejalde-Berdegue Apeztegia-
Maizaren aurka ariko dira. 

Tolosa CFren
paleta
txapelketako
finalerdiak
astelehenean



Mikel Iraola Amasa-Villabona

H
astear dira Amasa-Vi-
llabonako Santio fes-
tak. Datorren asteaz-
kenean, arratsaldeko

seietan emango zaie hasiera aur-
tengo jaiei, eta astebeteko iraupe-
na izango dute.

Aurten, Billabona Kirol Elkar-
tea izango da txupina jaurtitzeaz
arduratuko den taldea, izan ere,
kluba 30. urteurrena ari da ospa-
tzen aurten. Behin festa lehertu-
ta, buruhandi eta erraldoiek eta
kirolek izango dute protagonis-
moa. Gauean, berriz, danborrada
izango da. 

Santio eguna ere kirol ekintzez
josita egongo da. Herri krosa jo-
katuko da batetik, eta arratsalde-
an bertso pilota izango da. Horrez
gain, umeentzako kirolgunea ja-
rriko dute pilotalekuan. Ohikoa
den moduan, dantzak ere izango
du bere tartea jaietan, Oinkari
dantza taldeak emanaldia eskai-
niko baitu Olaederra kiroldegian
Poxpolo eta Konpainia pailazoe-
kin batera. 

Aurtengo berrikuntza nagusie-
netako bat sokamuturrarena izan
da. Azken urte hauetan goizalde-
an egiten zen, Olaederra kirolde-
giaren ondoan. Aurten, Errebote-
ko plazan egingo dira, garai bate-
an bezala. Gainera, arratsaldez
egingo dira, 19:00etan ostegune-

an, eta 18:30ean, San Inazio egune-
an, uztailaren 31n. 

Bestalde, jaietako kartelaren
irabazlea, pasa den urtean bezala,
Beatriz Medrano izan da.

Herri afarirako izen ematea
Datorren asteazkenean, hilaren
24an, egingo den herri afarirako
izen emate epea gaur bertan ireki
da, eta 23ra bitarte izango da zaba-
lik. Interesatuek, kulturako bule-
gotik pasa beharko dute 08:00eta-
tik 11:00etara bitartean. Gauza
bera egin beharko da uztailaren
30ean Etxeondon egingo den kua-
drillen arteko bazkarirako. Horre-
tarako epea 22tik 24ra bitartekoa
izango da, ordutegi berean. Egu-
raldi txarra eginez gero, Txermin-
go ikastolaren arkupetan egingo
litzateke bazkaria. Erromeri egu-
neko afarirako txartelak berriz,
Amasa okindegia, Larrea okinde-
gia, Iru Aldeta, Itzalpe eta Obaba
tabernetan daude salgai.

Boluntario beharrean
Bestalde, aurtengo jaietan bu-
ruhandi eta erraldoien konpar-
tsan buruhandi gisa aritzeko bo-
luntarioen bila ari da udala. Inte-
resatuek, datorren uztailaren
22ko 14:00ak baino lehen eman be-
harko dute izena kulturako bule-
goan. Lau pertsonako taldetan
aurkeztu ahal izango da, eta nahi-
taezkoa da 16 urte edukitzea. 

Datorren asteazkenean hasiko dira Amasa-Villabonako Santio Jaiak. Ohiturak dioen bezala, kirola,
dantza eta musika izango dira nagusi zortzi eguneko iraupena izango duten festetan.

Zortzi eguneko gozamena

Sokamuturra Erreboteko plazan egingo da aurten, eta ez kiroldegiaren ondoan. A. IMAZ

UZTAILAK 24,ASTEAZKENA

p18:00.Txupinazoa, Billabona
Futbol Kirol Elkartearen eskutik,
Iraunkorrak txarangak alaituta.
p18:15.Buruhandi eta erral-
doien kalejira Iraunkorrak txa-
rangarekin.
p19:30. Futbito txapelketako
finala, Erreboteko plazan.
p21:00.Herri afaria Erreboteko
plazan.
p22:00.Giza probak, Maiatza-
ren Lehena plazan. Emakumez-
koen erakustaldia (550 kilokoa-
rekin 15 minutuz) Orio eta Iba-
rrako taldeen eskutik. Ondoren,
gizonezkoen desafioa, (900 ki-
lokoarekin 20 minutuz), Aizton-
do-Oarso eta Loatzo taldeen
artean.
p23:30.Danborrada musika
eskolatik abiatuta, Iraunkorrak
txarangarekin.
p00:30.Dolce Tangana eta
Vendetta taldeen kontzertuak.
p01:00.Gazte garaiak alaituz
izeneko DJ emanaldia 40 urtetik
gorakoentzai Txistulari plazan.

UZTAILAK 25,OSTEGUNA
SANTIO EGUNA

p09:00.Diana, Izorra hadi dul-
tzainero taldearen eskutik.
p10:30.XXXIII. Herri krosa hau-
rrentzat, Altzin plazatik eta Zun-
beltz elkartearen eskutik.
p11:00.XXXIII. Herri krosa hel-
duentzat, Altzin plazatik eta
Zunbeltz elkartearen eskutik.
p12:15. Ikurrinaren igoera Erre-
boteko plazan.
p12:30.Loatzo Musika Eskola-
ko Bandaren emanaldia Erre-
boteko plazan.
p17:00.Kirolgunea, 11-17 urte bi-
tarteko gaztetxoentzat, Bearza-
na frontoian. Ping-pong, Base-
ball eta Zapatila jaurtiketa izan-
go dira.
p18:00.Soka dantza Malkar
plazan, Oinkari dantza taldea-
ren eskutik.
p19:00.Sokamuturra, Errebo-
teko plazan, Izorra hadi dultzai-
nero taldeak alaituta.
p20:00.Bertso pilota, Bearza-
na pilotalekuan. Bertsolariak:
Jexux Mari Irazu eta Beñat Igua-
ran; pilotariak: Iñaki Lizaso-An-
tton Aranburu eta Iker Urmene-
ta-Julen Urruzola. Aurkezle la-

netan, Ekain Ormazabal ibiliko
da.
p22:00.Oinkari Dantza Taldea
eta Poxpolo ta Konpainiaren
eskutik dantza emanaldia Ola-
ederra kiroldegian.
p00:00.Dantzaldia Errebote-
ko plazan Trikizioren eskutik.

UZTAILAK 26,OSTIRALA
GAZTEEN EGUNA

p09:00.Diana, Loatzo Musika
Eskolako trikitilari taldearekin.
p10:30.Arkitektura tailerra
haurrentzat, Malkar plazan.
p11:00.Patata tortilla lehiake-
ta, 11-17 urte artekoentzat, Ber-
dura plazan.
p11:00.Cycling Maratoia Maia-
tzaren Lehena plazan. (Bi ordu-
ko iraupena izango du).
p14:30.Bazkaria, Berdura pla-
zan, Onddo Gazte Asanblada-
ren eskutik.
p17:00.Poteo-kalejira, Orkes-
tra Nazionalarekin.
p17:30.Haur parkea, Arroan:
kart zirkuitoa, jumping, zezen
mekanikoa, paintball eta beste
hainbat gauza izango dira.
p19:30.Txekor jatea eta sagar-
do dastaketa, Zunbeltz elkarte-
aren eskutik, Txermingo ikasto-
lan.
p20:30.Elkartasun kalejira, eli-
zaren ondoko zabalgunetik, He-
rrira elkartearen eskutik.
p21:00.Elkartasun afaria, Ber-
dura plazan.
p22:30.Eresargi Abesbatzak
kontzertua emango du Gurea
antzokian.
p23:00.Desira, Lin Ton Taun
eta Patxuko Nice taldeen kon-
tzertuak plazan.

UZTAILAK 27,LARUNBATA
ERROMERIA EGUNA

p10:00.Xake jokoa.XXVIII.San-
tio Txapelketa.J.M.Ezkai memo-
riala,Txistulari plazan,Billabona
Xake Joko Elkarteak antolatuta.
p10:00. II. Eskulangintza azoka,
Malkar plazan.
p11:00.Gorriti eta bere anima-
lien ikuskizuna,haurrentzat,
Olaederra kiroldegiaren ondoan.
p12:00.Atari Bizi Lehiaketaren
eta Egitarauko azala lehiaketa-
ren sari banaketa,Malkar plazan.
p12:00.Gomazko paleta eta
eskuzko federatuen finalak Be-
arzana frontoian.
p12:30.Erraldoien, ipotxen eta
buruhandien kalejira, eta ondo-
ren emanaldia Malkar plazan.
Donostiako Irrintzi Konpartsak
eta Villabonako erraldoi eta bu-
ruhandiek hartuko dute parte.
Ondoren, beraiekin argazkiak
ateratzeko aukera egongo da.
p17:30.Erromeria eguna, Erre-
boteko plazan, Oinkari Dantza
Taldeak antolatuta. Kalejira, Li-
zartzako Isk&bila txarangaren
eskutik.
p18:00.Halterofiliako Espai-
niako Ligako norgehiagoka,
Centro tabernaren ondoan.
p18:00.Erromeria, sagardo eta
pintxo dastaketa
p18:30.Erromeria, Leire eta
Amaia trikitilariekin.
p21:00.Afari Herrikoia: Bildo-
tsa burruntzian. Isk&bila txa-
rangak alaituko du afaria.
p22:30.Bertsolariak: Amets
Arzallus, Andoni Egaña, Julio
Soto, Maialen Lujanbio, Iker Zu-
beldia eta Beñat Gaztelumendi.
Gai jartzailea: Amaia Agirre.

GEgitaraua

p00:00.Erromeria, Joselu
Anaiak taldearen eskutik.
p02:00.Larrain Dantza.
p02:30.Erromeria , Joselu
Anaiak taldearen eskutik.

UZTAILAK 28,IGANDEA 

p09:00.Diana,Izorra hadidul-
tzainero taldearen eskutik.
p09:00.Plater tiraketa, Loatzo
Tiro Elkartearen eskutik, Atxu-
tu-Mandoegi zelaian.
p10:00. Irristaketa lasterketa
herrikoia, haurrentzat, Eroski
paretik abiatuta, Arratzain Irris-
taketa Taldeak antolatuta.
p10:30. Irristaketa lasterketa
herrikoia, helduentzat, Eroski
paretik abiatuta, Arratzain Irris-
taketa Taldeak antolatuta.
p11:30.Lorazainen konpartsaren
irteera,Txermingo ikastolatik.
p16:00.Mus Txapelketa, Kale
Nagusian.
p17:00.Haurrentzako ikuskizu-
na, Arroako plazan: Zintzoaren
ametsa.
p18:00.Lorazainen konpartsa-
ren emanaldia, Erreboteko pla-
zan.
p20:00.Sauna Deluxe izeneko
antzezlana,Gurea antzokian,
Itzatu antzerki taldearen eskutik.
p20:30.Kafe eta likore dasta-
keta erretirodunentzat, Marie
Brizar enpresaren eskutik, Erre-
tirodunen biltokian.
p23:00.Dantzaldia Erreboteko
plazan, Tximeleta taldearen es-
kutik.

UZTAILAK 29,ASTELEHENA 

p11:00.Erretirodunen eskulan
erakusketa, Berdura plazan.

p14:00.Erretirodunen bazkaria,
eta ondoren dantzaldia, Txer-
mingo ikastolan.

UZTAILAK 30,ASTEARTEA
KUADRILLEN EGUNA

p12:00.Frontenis eta eskuzko
federatu gabeko finalak Olaede-
rra pilotalekuan.
p13:30.Buruhandi eta erral-
doien igoera Etxeondora,Loatzo
Musika eskolako trikitilariekin.
p14:30.Kuadrillen bazkaria,
Etxeondoko parkean.
p17:00.Kuadrillen kalejira, In-
cansables txarangarekin.
p20:00.Dantzaldia, Triki Ta KE
taldearen eskutik.
p00:00.Zezen suzkoa, plazan.
p00:00.Dantzaldia, Triki Ta KE
taldearen eskutik.

UZTAILAK 31,ASTEAZKENA 

p09:00.Diana,Loatzo Musika
Eskolako trikitilarien eskutik.
p10:30.Ur parkea, Txistulari
plazan.
p11:30.Villabona-Hazparne 84.
norgehiagoka.
p17:30.Erraldoi eta Buruhan-
dien kalejira, Izorra hadi dultzai-
nero taldearekin.
p18:30.Sokamuturra, Errebote
plazan, Loatzoko trikitilariekin.
p20:00.Remiren heriotzaren
IV. urteurreneko omenaldia
bere izena daraman ibilbidean.
p20:30.Disko Festa, Errebote-
ko plazan, Oihan Vegarekin.
p23:00.Granujas a todo ritmo
izeneko Blues Musikako kalejira
Errebote plazan.
p00:00.Disko Festa, Errebote-
ko plazan, Oihan Vegarekin.

Villabona-Aiztondo ›

Imanol Garcia Landa Amezketa

Emaitza onak izaten ari da Iker
Karrera (Amezketa, 1974) mendi
lasterkaria aurtengo denboral-
dian. Dagoeneko lau probetan
parte hartu du, eta hiru irabazi
eta bestean hirugarren egin du.
Txile eta Argentina arteko El
Cruce Columbian egin zuen hiru-
garren, eta Pels Camins dels Ma-
txos, Maurizioko Royal Raid eta
Europako Mendien Travesera In-
tegral lasterketak irabazi ditu, az-
ken horretan probaren marka be-
rria eginez.

Hala ere, denboraldiaren zati
garrantzitsuena orain hasten
dela azaldu du. Bihar bertan, Sui-
tzan jokatzen den Eiger Ultra
Trail proban parte hartuko du.
Bera izango da faboritoetako bat,
mendi lasterkarien artean mun-
duko onenetakoen multzoan bai-
tago. 
Zer moduz doa denboraldia?
Emaitza aldetik ondo doaz kon-
tuak. Bestalde, lasterketa horiek
ez dira hain garrantzitsuak, Tra-
veserakoa kenduta, ondorioak
ateratzeko.  Hor daude emaitzak,
baina beste transzendentziarik ez
zuten lasterketak ziren. 
Europako Mendietako lasterketa
izan da, beraz, orain arteko garran-
tzitsuena?
Bai, bere gogortasunagatik, eta
baita orain arteko aurkari gogo-
rrenak zeuden lasterketa, El Cru-
ce Columbiarekin batera, zelako
ere. 
Proba horretan marka berria ezarri
duzu,gainera.
Aurretik Txus Romon bizkaita-
rrak zuen marka, 12 ordu eta 05
minutu ingurutan, eta orain 11
ordu eta 02 minututan jarri dut.
Elurra egoteak lagundu egin omen
zuen denbora hori lortzeko.
Elurra zegoen eta horrek zati ba-
tzuetan mesede egin zigun, baina
beste batzuetan kalte egin zigun.
Beraz, bataz beste, lagundutako
eta kaltetutakoa kontuan hartu-
ta, bere horretan geratuko zen.
Pentsatu nahi dut denbora jai-
tsiera hori ez dela izan soilik elu-
rrarengatik. 
Ez da arraroa urteko garai hauetan
elurra egotea?
Aurten hamargarren edizioa zen
eta hainbeste elur zegoen urterik
ez omen zaie tokatu. Normalean
garai hauetan elur zulo txikiren
bat edo izaten da, baina berez gar-
bia egoten da. Pentsa, aurtengo-
an, gu korrika egiten ari ginen
leku batzuetan mendiko eskiekin
zebilen jendea. Hori bai zela pen-
tsa ezina.
Nolakoa zen ibilbidea?
Europako Mendiak ikusgarriak
dira: tontor zorrotzak, sakana
handiak eta harritsuak, ibilbidea
pasatzen den herriek ere bere uki-
tua dute, mendiko bordak eta la-
rreak... Inguru oso polita da eta
gero ikusgarria da erdialdeko
mendigunea,  Urriellu mendi in-
gurua. Egunsentiko argiekin,
mendigunearen postala perfek-
tua zen. 

Hala ere denbora asko ez duzue izan-
go lasterketetan inguruko parajeei
begira egoteko.
Denbora asko ez, baina begi baz-
tarretik ikusten zoaz, burua tar-
teka altxatzen duzu... Une asko
ezin dituzu hartu, eta gutxiago
lasterketa horretan, oharkabetze
txikienarekin hortzak bertan uz-
ten dituzu eta. Hartzen diren une
txiki horiek asko ematen dute.  
Beste lau proba dituzu aurretik aur-
ten.Nola ikusten duzu denboralditik
falta zaizuna.
Traveseran estatu mailan nahiko
aurrean dauden korrikalariekin
aritzea tokatu zitzaidan eta he-
mendik aurrera nazioarte maila-

koekin lehiatzea tokatuko zait.
Beraz, lasterketek beste dimen-
tsio bat hartzen dute. Alde bate-
tik lasterketak beraiek gogorta-
sun maila handiagokoak dira, eta
aurkarien aldetik ere, esan beza-
la, beste maila batekoak izango
dira.  
Eiger Ultra Traila egingo duzu larun-
batean.Lehendabizikoz?
Bai. 2008an mendiak egiten aritu
ginen inguru horietatik, eta ingu-
rua gutxi gorabehera ezagutzen
dut, eta baita bideak nolakoak di-
ren. Badakit Traveseran baino
korrika egiteko bide erosoagoak
aurkituko ditugula, baina distan-
tzia ere luzatu egiten da, 100 kilo-

metro baititu, eta aurkariak ere
nazioartekoak izango dira. 
Abuztuan Gran Raid des Pyrenees
egingo duzu: 167 kilometro eta
10.300 metro maldan gora.
Beste lasterketa dotore bat izan-
go da, kasu honetan Pirinioetan.
Ez dakit zein aurkarik zehazki
izena eman duten. Lehenengo al-
dia da parte hartuko dudala. Las-
terketa hau, garbi esanda, entre-
namendu modukoa izango da.
Oso hotz jokatu behar dudala da
berezitasuna. Kontuan hartu be-
har da hortik hamabost eguneta-
ra Aostako Tor de Geants korritu-
ko dudala. Lasterketa hari begira
azkeneko entrenamendu garran-

tzitsua izango da. Ezin ditut karta
guztiak mahai gainera atera, erre
gabe aritu beharko naiz. Tor de
Geants da denboraldiko helburu
nagusiena. 
Aostako bailaran, irailean, egingo
duzu Tor de Geants.330 kilometroko
ibilbidea eta 24.000 metro maldan
gora. Proba hori egiteko atsedena
hartuko duzue,ezta?
Pixkana distantziak luzatzen jo-
ango naiz, proba honetarako
prestatzeko. Une honetan 76 or-
dutan dago marka, hau da, hiru
egun eta lau ordu. Ezinbestean
gelditu egin beharra dago. Hori
da lasterketa honek duen berezi-
tasunetako bat. Zuk zerorrek ad-
ministratu behar duzu erritmoa,
beharrak, noiz gelditu, non geldi-
tu... Zuk moldatu behar duzu, ez
dizute behartzen, zure esku dago
hori. Estrategia oso garrantzi-
tsua izango da lasterketa hone-
tan. Berezitasun horrek ere era-
kargarri bihurtzen du.
Hau da zirkuituan dagoen probarik
luzeena?
Ez, badaude luzeagoak. Distan-
tzia gehiago edo gutxiago, nik bi-
latzen dudana probak berak zen-
tzu bat izatea da. Kasu honetan,
Tor de Geantsek Aosta bailara
osoari itzulia ematen dio, eta ho-
rrek erakargarri egiten du. Ez da
kilometroak pilatzeagatik sortu-
tako bide bat. 
Zein aurkari izango dituzu proba ho-
rretan?
Besteak beste, markaren jabea
den Oscar Perez kataluniarra.
Horretaz aparte, aurten badakit
nazioarte mailako korrikalariak
doazela, distantzia horietan korri
egitera ohituta daudenak. 
Denboraldia bukatzeko, Reunion ir-
lara joango zara urrian, La Diagonale
des Foux egitera. Hau ere ez da ma-
kala: 170 kilometro eta 10.000 me-
tro maldan gora.
Bigarren urtea da. Lehengo urte-
an lanak ez nituen bukatu eta ea
aurten posible den. 130 kilometro
eta zerbait gehiago egin ondoren
utzi egin nuen. 
Arantza gelditu zaizu,beraz.
Lasterketa utzi nuenean burura
etorri zitzaidan lehenengo gauza
bertara ez nintzela berriro itzuli-
ko izan zen. Baina lasterketa do-
torea da, irlak merezi du, izen
handiko lasterketa da eta edozein
korrikalariri bere ibilbidean bu-
katuta izatea gustatuko litzaioke-
en lasterketa da. 
Parte hartzen duzun edozein probe-
tan faboritoetako bat izaten zara.
Horrek presio handia suposatzen
du? 
Honetan hasi ginen garaian posi-
ble zen bigarrengo lerro batean
ateratzea, eta gordean egotea.
Orain ezin da, eta bai, presio pun-
tu bat suposatzen du. Baina bere
alde ona ere badu: gauzak ondo
ateratzen ari badira, eta batez ere
lesioek errespetatzen badizute,
presio horrek bultzatu egiten du.
Motibazio bat ere izaten lagun-
tzen du. Presioa positiboa den
neurrian, nire ustez ona da, eta
horrela hartzen dut.

Iker Karrera qMendi lasterkaria

Aostako Tor de Gents proba da Karrerarentzat aurtengo
denboraldiaren lasterketa nagusiena. Aurretik, besteak beste,
Eiger Ultra Trail proba korrituko du, bihar bertan.

«Probetan faboritoetako
bat izatearen presioa
positiboki hartzen dut»

HITZA



Iñigo Terradillos Asteasu

Tranpazulo ermitaren kanpaia-
ren ondora igota egoteak iragarri
die inguruko herritarrei Santa-
maña auzoan festetan murgildu-
ta daudela. Santamaña elkarte-
ak, Goiballako bizilagunek eta
Asteasuko festa batzordeak anto-
latzen dituzten jaiak hasi dira, eta
igandera bitarte giro polita nagu-
situko da Asteasuko auzoan. 

Herritar ugari gerturatu zen
atzo goizean jaien hasierara. Izan
ere, goiz pasa polita egiteko auke-
ra bazen. Batetik hamaiketakoa
eskaini zuten, eta eguerdian he-
rriko gazteen ikuskizunaz goza-
tzeko aukera izan zen, herri kiro-
letan aritu baitziren. Horien oste-
an, mokadutxoa eta tragoa lasai
hartuz Peñagarikano eta Irazu
bertsotan entzuteko parada ere
izan zuten, eta baita trikiti doi-

nuen erritmora dantza egitekoa
ere, Izer, Narbaiza eta Lutxurdio-
rekin. Horien doinuek gaua ere
alaitu zuten.

Asteburu betea
Gaur herri afaria egingo dute, eta
gauean trikitixa izango da. Bihar,
berriz, mus txapelketa eta haur
jolasak izango dituzte arratsalde-
an, eta gauean trikiti doinuak
izango dira Santamaña. 

Igandea izango da festetako az-
ken eguna, eta egun osoko egita-
raua prestatu dute. Goizean txi-
rrindu, aizkora eta harri-jasotze
probak izango dira, Laja eta Mikel
trikitilarien doinuek alaiturik.
Arratsaldean, ikusmin handia
sortuko du bi herritar talderen ar-
teko desafioak, eta gauean Tran-
pazuloren jaitsierarekin agur
esango diete aurtengo Santama-
ñako jaiei.

Giro ederra Santamañan
Herri kirolak, trikitilariak eta kalejira 
izan dituzte Asteasuko auzoko lehen jai
egunean; gaur herri afaria egingo dute

Asteasuko Santamaña auzoan herritar ugari elkartu zen atzo goizean musikaz, bertsoez eta herri kirol probaz gozatzera. I.T.

Goian, Izer, Narbaiza eta Lutxurdio, eta behean, Irazu eta Peñagarikano. I.T.

I. Terradillos Amezketa

Iragan asteburuan hasi zen XXIV.
Joxean Tolosa Pilota Txapelketa,
eta gaur eta bihar jokatuko dituz-
te bigarren jardunaldiko parti-
dak Amezketako pilotalekuan.

Gaur, 22:00etatik aurrera, kade-
teetan, Arandia (Arrankudiaga)-
Garate (Arrasate) ariko dira; gaz-
teen mailan, Ibarrondo (Arran-
kudiaga)-Sarasa (Uharte); eta
nagusien mailan, Arrese (Igorre)-
Santxez (Astigarraga).

Bihar, berriz, 22:00etan hasita,
kadeteen mailan, Bakaikoa
(Etxarri)-Egiguren (Tolosa) ariko
dira; gazteen mailan, Erasun (Zi-
zurkil)-Alduntzin (Burlata); eta
nagusien mailan, Artola (Alegia)-
Oronoz (Lesaka).

Gaur eta bihar
Joxean Tolosa
Txapelketako
partidak 
izango dira

I. Terradillos Aduna

Adunako Transnernio Pilota
Txapelketako finalaurrekoak
abuztuaren 3an eta 4an jokatuko
dituzte. Pasa den asteburuko la-
runbateko emaitzak ondorengo-
ak izan dira: alebinetan, Azpeitia
16-9 Zizurkil; Zestoa 16-4 Bide-
goian; Zizurkil 7-16 Añorga; eta in-
fantiletan, Usurbil 13-18 Altzo; Zi-
zurkil 9-18 Altzo; Azpeitia 18-12 Zi-
zurkil. 

Igandekoak: benjaminetan, Al-
kiza 7-16 Aduna; Bidegoian 4-16
Zizurkil; Villabona 1-16 Azpeitia;
eta kadeteetan, Oiartzun 2-22 Laz-
kao; Amezketa ez zen aurkeztu,
eta Ordiziak egin du aurrera.

Transernio
Pilota
Txapelketa
azken txanpan
sartu da

2 Farmaziak

GAUR

pTolosa.Egunekoa eta gaue-
koa: Morant, R.
Zabalarreta loratgeiak, 1.
Telefonoa: 943 67 38 49.
pLeitza.Campos, M. Z.
Elbarren 52.
Telefonoa: 112.

BIHAR, HILAK 20

pTolosa.Egunekoa eta gaue-
koa: Santamaria, I.
Nafarroa etorbidea, 2.
Telefonoa: 943 65 46 10.
pLeitza.Campos, M. Z.
Elbarren 52.
Telefonoa: 112.

ETZI, HILAK 21

pIbarra.Egunekoa eta gaue-
koa: Lejeune, L.
Euskal Herria, 46.
Telefonoa: 943 67 32 74.
pLeitza.Campos, M. Z.
Elbarren 52.
Telefonoa: 112.

ETZIDAMU, HILAK 21

pTolosa.Egunekoa eta gaue-
koa: Bronte, C.
Korreo kalea, 20. Telefonoa:
943 67 60 13.
pLeitza.Campos, M. Z. Elba-
rren 52.
Telefonoa: 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

2 Agenda

GAUR

DEIALDIAK
pAmasa-Villabona.Jaien ba-
rruan, hilaren 24ean izango den
herri afarirako eta 30ean egingo
den Etxeondoko bazkariko izen
emateen berri eman dute. Herri
afarian izena hilaren 19tik 23ra
eman beharko da, 08:00etatik
11:00etara, kulturako bulegoan.
Aldiz, bazkarian apuntatzeko
aukera hilaren 22tik 24ra izango
da, ordu eta leku berean.
pAmasa-Villabona.17. Gara-
gardo Azoka izango da,
18:00etatik 01:00etara, Jesu-
sen Bihotza Txermin ikastetxe-
ko jolastokian. 24 garagardo
dastatzeko aukera izango da.
pAsteasu.Santamaña auzoko
jaien barruan, 21:00etan, herri
afaria izango da. Ondoren, Laja
II eta Narbaiza trikitilariak ariko
dira.
pTolosa.Aranzadi Zientzi El-
karteak antolatuta Astronomia
gaua izango da, 22:00etatik au-
rrera, Zerkausiko goiko solai-
ruan, gauez zeruari begira jarriko
dira.
pLeitza.Atekabeltz gaztetxea-
ren zortzigarren urteurreneko
parrillada izango da gauean.

MUSIKA
pTolosa.Sputnik 13 bilduma
zuzenean aurkeztuko dute,
22:30ean Bonberenean, bertan
parte hartu duten lau taldeen
emanaldiarekin: Atila y los
Unos, Barrua Truk, Broken Fa-
ces eta Wainot. Sarrera, 8 euro

ordaindu beharko da, eta dis-
koa opari izango da.
pTolosa.Orbela tabernan,
Daniellis eta Danieuris Moya,
Las dos D ahizpen kontzertua
izango da. Kubatar hauek beren
sorterriko abestien tradizioa es-
kainiko dute, 23:00etatik aurre-
ra.

KIROLA
pTolosa.Tolosa CFek urtero
antolatzen duen paleta txapel-
keta bere azken txanpara iristen
ari da. 18:30ean hasiko dira par-
tidak. Lehena jokatzen, Balerdi-
Agirre eta Karrera-Izagirre biko-
tea ariko dira, eta bigarrenean
Elejalde-Berdegue Apeztegia-
Maizaren aurka.

BIHAR, HILAK 20

DEIALDIAK
pAmasa-Villabona.17. Gara-
gardo Azoka izango da,
18:00etatik 01:00etara, Jesu-
sen Bihotza Txermin ikastetxe-
ko jolastokian.
pAsteasu.Santamaña auzoko
jaien barruan, 16:00etan, San-
tamañako XVIII. Mus Txapelke-
ta izango da. 16:30ean, Haur jo-
lasak egingo dituzte, eta ondo-
ren, toka txapelketa. Gauean,
Astiasaran anaiak eta Leire triki-
tilariak ariko dira.
pLeitza.Atekabeltz gaztetxea-
ren zortzigarren urteurreneko
ekitaldien txupinazoa izango da
12:00etan, eta erremonte sua-
bizante txapelketa azkarra pla-
zan. 14:30ean, bazkaria egingo

dute, eta arratsaldean, karrito
joko poteo mitikoa izango da
herritik barrena. 19:30ean, La-
chula Potraren rap kontzertua
gaztetxean. Ondoren, luntxa
izango da, eta 23:00etan, Gose
taldearen kontzertua.
pLeitza. II. Ziklo Indoor Topake-
ta izango da 16:00etatik aurre-
ra, Saharar herriaren alde, herri-
ko plazan.
pTolosa.Gau Giroko egitaraua-
ren barruan, Udaberri dantza
taldeak emanaldi berezia izan-
go du Argentinako Necochea hi-
ritik etorritako Euskal Etxeko
dantza taldearekin batera.
12:00etan hasiko da, eta Tolo-
sako Plaza Zaharrean eskainiko
dute emanaldia. Argentinako
folklorea eta euskal folklorea
eskainiko dituzte taula gainean,
eta beren emanaldiak saioko
zatirik nabarmenena hartuko
duen arren, Udaberriko kideek
ere astinduko dituzte oinak.
pTolosa.BOX.A Arte Elkarteak
3. merkatu berezia antolatu du,
Made in Tolosa lelopean. Eskuz
eginiko lanak gauzatzen dituz-
ten tolosar zein tolosaldeako
pertsonen postuak: artea, arti-
sautza, gauza bitxiak, janaria,
osagarriak...izango dira.
16:00etatik 22:00etara izango
da. 16:00etatik18:00etara

umeentzako txapa tailerra;
18:00etatik 20:00etara, zuze-
neko musika; 20:00etatik 

KIROLA
pBidegoian.X. HITZA Pilota
txapelketako finalak jokatuko
dira 10:00etatik aurrera, Bida-
niako pilotalekuan.

HILAK 21, IGANDEA

DEIALDIAK
pAsteasu.Santamaña auzoko
jaien barruan, 10:00etan, Anda-
zarrateko XXIX.Igoera izango da
federatu gabe txirrindularien-
tzat. 11:30ean, meza nagusia
zango da, eta ondoren, Azur-
mendi eta Olasagasti aizkola-
riak, eta Aimar Irigoien harrija-
sotzailearen saio ikusi ahal
izango da, Laja eta Mikel trikiti-
lariek alaiturik. 18:00etan, Au-
zoko Desapiyua: bi herritar talde
elkarren aurka lehiatuko dira, 20
minutuz 700 kiloko harriarekin.
Afalaurretik, Tranpazuloren jai-
tsiera egingo dute, eta gauean,
Laja eta Mikel trikitilarien saioa
izango da.
pAmasa-Villabona.17. Gara-
gardo Azoka izango da,
18:00etatik 01:00etara, Jesu-
sen Bihotza Txermin ikastetxe-
ko jolastokian.


